ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՋՐԱՅԻՆ ԿՈՄԻՏԵԻՆ ԳՈՒՅՔ ԱՄՐԱՑՆԵԼՈՒ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ ԵՎ ՆՎԻՐԱԲԵՐԵԼՈՒ, ԻՆՉՊԵՍ ՆԱԵՎ «ՋՐԱՌ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ԱՎԵԼԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1.Կարգավորման ենթակա խնդրի սահմանումը.
«Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին գույք ամրացնելու, անհատույց օգտագործման իրավունքով գույք հանձնելու և նվիրաբերելու, ինչպես նաև «Ջրառ» փակ բաժնետիրական ընկերության կանոնադրական կապիտալը ավելացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունմամբ կարգավորվում է  վարկային ծրագրերի շրջանականերում կառուցված և վերականգնված հիդրոտեխնիկական կառուցվածքները, ձեռք բերված սարքերը, սարքավորումները և նյութերը համապատասխան շահագործողներին հանձնելու, դրանց օրինական շահագործումն ու պահպանումն ապահովելու ինչպես նաև  նպատակային նշանակությանը համապատասխան  օգտագործելու խնդիրը: 
2. Ընթացիկ վիճակը և իրավական ակտի ընդունման անհրաժեշտությունը.
«Ջրային տնտեսության ծրագրերի իրականացման գրասենյակ» պետական հիմնարկը, որը մինչ 2019 թվականի դեկտեմբերի 30-ը հանդիսանում էր ջրային ոլորտի վարկային ծրագրեր իրականացնող հիմնարկ և գործում էր Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեի ենթակայությամբ, իրականացրել է մի շարք վարկային ծրագրեր որոնց շրջանակներում  կառուցվել են նոր հիդրոտեխնիկական կառուցվածքներ, վերականգնվել են հները, գնվել են սարքեր, սարքավորումներ, նյութեր և այլն (այսուհետ՝ Գույք)։ Վերոնշյալ Գույքը մինչ այժմ  հանձնված չէ համապատասխան շահագործող կազմակերպություններին, որը խոչընդոտ է հանդիսանում դրանց առավել արդյունավետ և իրենց նպատակային նշանակությանը համապատասխան օգտագործելու համար և անհրաժեշտություն է առաջանում սույն Որոշման նախագծի ընդունման։
3. Կարգավորման նպատակը
Նախագծի ընդունման նպատակն է Գույքը   համապատասխան շահագործող կազմակերպություններին շահագործման հանձնելը և դրանց նպատակային նշանակությանը համապատասխան օգտագործումն ապահովելը։
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության ջրային կոմիտեի կողմից:
5. Ակնկալվող արդյունքը.
Նախագծի ընդունմամբ ակնկալվում է, որ Գույքը կօգտագործվի իր նպատակային նշանակությանը համապատասխան, պատշաճ մակարդակով կկազմակերպվի դրանց շահագործումն ու պահպանումը, ինչպես նաև կբարելավվի ոռոգման ծառայությունների մակարդակը։
	6. Տեղեկատվություն
Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի նախատեսվում:

7․ Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերից։

